DEPUTACION PROVINCIAL DA CORUNA VALENTIN GONZALEZ FORMOSO

Data e hora: 06/11/2026 11:55 ) Data e hora: 06/11/2026 11:51

SELO SECRETARIA XERAL ACTUACIONS Presidente da Deputacion Provincial da Corufia
ADMINISTRATIVAS AUTOMATIZADAS

NUMERO: 2026 / 48924

DEPUTACION PROVINCIAL
A CORUNA

Servizo de desenvolvemento territorial, sectores produtivos, emprego sostible e transicion ecoléxica

Referencia: OPAS / 2027
Expediente convocatoria: 2026000028031

RESOLUCION POLA QUE SE AVOCA A COMPETENCIA PARA A APROBACION DAS BASES
REGULADORAS E SE APROBAN AS BASES E A CONVOCATORIA DO PROGRAMA DE
SUBVENCIONS AS ORGANIZACIONS PROFESIONAIS AGRARIAS E LABREGAS (OPAS) DA
PROVINCIA DA CORURNA PARA A REALIZACION DE ACTIVIDADES DURANTE O ANO 2027
(OPAS | 2027)

Don VALENTIN GONZALEZ FORMOSO, Presidente da Deputacion Provincial da Corufia,

ANTECEDENTES

Por resolucion namero 29325, de 24 de xullo de 2023, o Presidente delegou na Xunta de Goberno
entre outras: “A aprobacion das bases de subvencidns, cuxa competencia corresponda inicialmente
ao presidente”.

Tendo en conta a data da convocatoria da proxima Xunta de Goberno e considerando a urxencia de
aprobar as Bases reguladoras do "Programa de subvencidns as organizacions profesionais agrarias e
labregas (OPAs) da provincia da Corufia para a realizacion de actividades durante o ano 2027", e
vistos os informes do Servizo de desenvolvemento territorial, sectores produtivos, emprego sostible e
transicion ecoldxica, da Secretaria Xeral e do Servizo de Fiscalizacion e Control Financeiro,

RESOLVO:

Primeiro. Avocar a competencia que, con caracter xeral foi delegada por resolucion nimero 29325,
de 24 de xullo de 2023 na Xunta de Goberno, e considerando a urxencia da aprobacién das Bases
reguladoras do "Programa de subvencions as organizaciéns profesionais agrarias e labregas (OPAs)
da provincia da Corufia para a realizacion de actividades durante o ano 2027", que ven motivada pola
necesidade de que as persoas destinatarias poidan facer as stas previsions respecto do obxecto da
subvencién neste programa para o exercicio 2027 coa suficiente antelacion.

Segundo. Aprobar as Bases reguladoras do "Programa de subvencidns &as organizacions
profesionais agrarias e labregas (OPAs) da provincia da Corufia para a realizacion de actividades
durante o ano 2027", que figuran no Anexo - Bases Reguladoras.

Terceiro. Dispofier a publicacion das bases deste programa no Boletin Oficial da Provincia da
Corufia.



Cuarto. Aprobar a convocatoria do Programa de subvenciéns as organizaciéns profesionais agrarias
e labregas (OPAs) da provincia da Corufia para a realizacion de actividades durante o ano 2027, de
conformidade coas bases reguladoras que figuran no Anexo - Bases Reguladoras.

O prazo de solicitude iniciarase as 08:00 horas do dia 20 de novembro de 2026, e finalizara as 14:00
horas do dia 18 de decembro de 2026, tendo en conta que, tanto as solicitudes como o resto da
tramitacion do programa, realizarase por via telematica a través da plataforma SUBTEL, accesible
dende a sede electrénica da Deputacién Provincial da Corufia.

Quinto. Remitir esta resolucién, asi como o extracto da convocatoria conforme ao Anexo - Extracto
da convocatoria, & Base de Datos Nacional de Subvenciéns (BDNS), para a sua publicacion a través
do Sistema Nacional de Publicidad de Subvenciones y Ayudas Publicas, de conformidade co previsto
nos artigos 17.3.b e 20.8.a da Lei 38/2003, de 17 de novembro, xeral de subvenciéns, publicacion que
se tramitard como urxente.

Sexto. Dar conta desta resolucién a Xunta de Goberno.

De conformidade co establecido no artigo 40.2 da Lei 39/2015, do 1 de outubro, do Procedemento
Administrativo Comun das Administracions Publicas (LPACAP), informase de que a resolucion
anterior esgota a via administrativa, de acordo co disposto no artigo 114.1) da LPACAP, polo que, en
virtude do artigo 123 da referida norma, contra a presente resolucion podera interpofier recurso
potestativo de reposicién ante o érgano que ditou o acto no prazo dun mes, contado a partir do dia
seguinte a aquel no que tefia lugar a notificacion, tal e como tamén preceptla o artigo 52.1 da Lei
711985, do 2 de abril, Reguladora das Bases do Réxime Local. Neste caso non se podera interpofier
recurso contencioso-administrativo ata que sexa resolto expresamente 0 recurso potestativo de
reposicién ou se produza a desestimacién presunta deste.

Asi mesmo, a persoa interesada poderd interpofier directamente contra a presente resolucién recurso
contencioso-administrativo, previsto na Lei 29/1998, do 13 de xullo, reguladora da Xurisdicion
contencioso-administrativa, no prazo de dous meses, contado a partir do dia seguinte a aquel no que
tefia lugar a notificacion, ante a Seccién do Contencioso-Administrativo do Tribunal de Instancia que
corresponda, de conformidade co disposto na devandita Lei e na disposicion adicional primeira da Lei
organica 1/2025, do 2 de xaneiro, de medidas en materia de eficiencia do Servizo Publico de Xustiza.

Todo isto, sen prexuizo de que se poida exercitar calquera outro recurso que se estime pertinente.



ANEXO - BASES REGULADORAS

BASES REGULADORAS DO PROGRAMA DE SUBVENCIONS AS ORGANIZACIONS
PROFESIONAIS AGRARIAS E LABREGAS (OPAs) DA PROVINCIA DA CORUNA PARA A
REALIZACION DE ACTIVIDADES DURANTE O ANO 2027 (OPAS/2027)

Datos do programa

Unidade xestora

Servizo de desenvolvemento territorial, sectores
produtivos, emprego sostible e transicion ecoléxica

Seccion

Seccion de sectores produtivos: mar e medio rural.

Anualidade

2027

Denominacion

Programa de subvencions as organizacions profesionais
agrarias e labregas (OPAS) da provincia da Corufia para a
realizacion de actividades durante o ano 2027.

Beneficiarios

Organizaciéns profesionais agrarias e labregas (OPAS) da
provincia da Corufia

Programa OPAS/2027
Aplicacion orzamentaria 0520/414.1 /481
Importe da convocatoria 200.000,00€

Este importe podera ser obxecto de modificaciéon

orzamentaria.

Importe do orzamento de

gastos

Minimo : 30.000,00€
Maximo: 125.000,00€

Importe da subvencién que se
vai conceder

Minimo : 6.000,00€
Méximo :100.000,00€

Importe solicitado

Do 20% ao 80% do orzamento de gastos subvencionables

Coeficiente de financiamento

Variable entre 20% 0 e 80%

Gasto anticipado

Si, sera de aplicacién o establecido na Ordenanza xeral de
subvencions e transferencias da Deputacion provincial da
Coruda.

Exposicion de motivos

A Deputacion da Corufia, no marco das stas competencias, destina importantes recursos a
actividade de fomento, principalmente mediante a concesion de axudas econdmicas
orientadas a promocion de actividades e investimentos, e mantemento de centros e servizos
considerados de interese publico, coa finalidade de contribuir a que as entidades da
provincia acaden os obxectivos que lles son propios e de fomentar a participacion da
cidadania nos distintos &mbitos de actuacién e promover a igualdade de xénero.




BASES

Base 1. Réxime xuridico

O marco normativo polo que se rexeran as subvencidns concedidas pola Deputacion é o
establecido na Ordenanza xeral de subvencions e transferencias da Deputacion da Corufia,
pola normativa que sexa de aplicacion, e na seguinte normativa especifica:

e Lei 1/2002, de 22 de marzo, reguladora do dereito de asociacion.

A presente subvencion esta incluida no plan estratéxico provincial de subvencions da
Deputacion 2025-2027 aprobado polo Pleno da Corporaciéon en sesion ordinaria do 27 de
setembro do 2024 e contrible ao logro dos obxectivos incorporados no dito plan.

Base 2. Obxecto e finalidade

2.1.- Obxecto

O obxecto desta convocatoria € subvencionar acciéns tendentes a fomentar a participacion
das/dos agricultoras/es e gandeiras/os no seu ambito de actuacion contribuindo deste xeito
a impulsar a democratizacibn do agro, mediante a mellora da calidade de vida das/os
agricultoras/es e gandeiras/os, mediante a vertebracién social e profesional do sector
agrario, gandeiro e forestal, e o asesoramento e a prestacion dos servizos precisos as
explotacions agrarias, gandeiras e forestais, co fin de mellorar as stas rendas e as suas

condiciéns de traballo da provincia da Corufia.

2.2.- Finalidade

No ano 2027 no contexto dunha realidade social, econdmica e cultural derivada da situacion
de desaceleracion da economia mundial, como consecuencia de multiples crises as que se
enfronta ( transicion enerxética dirixida a eliminacién dos combustibles fosiles, as forzas do
cambio climatico...os conflitos bélicos...a crise do petréleo....,..etc), a é&rea de
Desenvolvemento territorial, sectores produtivos, emprego sostible e transicidén ecoléxica da
Deputacion da Corufia renova a sUa aposta polo apoio ao sector econémico e produtivo en
todas as suas dimensions, e moi especialmente naquelas mais directamente vinculadas &
creacion de emprego, mantemento de estruturas profesionais e creativas, o impulso e

democratizacion do agro.



2.3.-Ambito temporal

As actividades obxecto deste programa deben realizarse no periodo comprendido entre 0 1
de xaneiro e 0 31 de decembro de 2027. Polo tanto, unicamente admitiranse xustificantes de

gastos expedidos dentro das datas sinaladas.

Excepcionalmente, para xustificar os gastos que fosen realizados no final do periodo da
convocatoria, poderan admitirse xustificantes que sexan expedidos antes do 16 de xaneiro
de 2028.

Base 3. Solicitantes

A presente convocatoria vai dirixida &s organizacion profesionais agrarias e labregas (OPAS)
da provincia da Corufia, que cumpran 0S requisitos nestas bases e 0s requisitos
establecidos na Ordenanza xeral de subvenciéns e transferencias da Deputacion Provincial

da Corufia no momento de presentaren a solicitude.

En concreto, as seguintes entidades:

Organizaciéns profesionais agrarias e labregas (OPAS) con implantaciéon na provincia da
Corufia, legalmente constituidas en Galicia, que concorreran as derradeiras eleccions a
camaras agrarias na provincia da Corufia e que desenvolvan as suas actividades no ambito

territorial da provincia da Corufia ou sobre temas de interese para ésta.

Base 4. Gastos subvencionables

4.1.- Gastos subvencionables no programa OPAS/2027:
Os gastos subvencionables seran os seguintes:

e Contratacion de persoal técnico, soldos e salarios, seguridade social do persoal
asociado as oficinas abertas polas OPAS na provincia da Corufia, gastos derivados
de cursos, seminarios, xornadas e congresos, material funxible para a realizacion da
actividade, desprazamentos imprescindibles para a realizacion da actividade, gastos
de funcionamento da entidade cando estean directamente vinculados & realizacion
da actividade co limite establecido na Ordenanza xeral de subvencions e

transferencias.

Conta Descricién da conta
600 |Compras de bens destinados & actividade (material non inventariable)




Conta Descricion da conta

607 |Traballos realizados por outras empresas (que sexan indispensables para a
realizacion da actividade)

624 |Transportes (s6 gastos de desprazamentos do persoal alleo & entidade
beneficiaria que sexan necesarios para a realizacion da actividade,
concertados con terceiros en transporte publico ou privado)

627 |Publicidade, propaganda e relacions publicas

628 |Subministracions (electricidade e outros abastecementos non almacenables)

629 Outros servizos (s6 gastos de viaxe (desprazamento) do persoal da entidade
necesarios para a realizacion da actividade)

640 |Soldos e salarios

642 |Seguridade Social

** No caso de contratacion directa de persoal, deben desagregar os importes
correspondentes aos conceptos “640. Soldos e Salarios” e “642. Seguridade social a cargo
da entidade”.

Debera acreditarse a vinculaciéon dos gastos de persoal co obxecto subvencionado na
memoria da actividade, no tramite da xustificacion.

4.2.- Gastos excluidos:

e Os gastos de manutencién, aloxamento e atencidns protocolarias (medallas, placas,
trofeos, figuras, etc).

e As viaxes de lecer, premios e agasallos.

e Arealizacion de estudos.

e Os gastos referidos a actividades que non se correspondan cos obxectivos da
convocatoria ou que sexan subvencionados a través doutras convocatorias da
Deputacion Provincial da Corufia.

e Os gastos financeiros.

e Os gastos de reparacions e conservacions.

e Os gastos de material inventariable.

e Os gastos de funcionamento da entidade sé poderan ser subvencionables cando
estean directamente vinculados a realizacion da actividade subvencionada, co limite
establecido na Ordenanza xeral de subvencions e transferencias. Estes gastos
deberan especificarse motivadamente no presuposto.



Base 5. Compatibilidades e exclusiéns

As subvencidns deste programa son compatibles con outras subvencions, axudas, ingresos
ou recursos para a mesma finalidade, procedentes de calquera outra administracion ou ente
publico ou privado, nacional, da Unién Europea ou de organismos internacionais.

As subvencidns deste programa son incompatibles con outras subvencions da Deputacion
da Corufa

Base 6. Forma e prazo da solicitude

Non se admitira mais dunha solicitude por persoa ou entidade. Co fin de que non se eluda o
cumprimento deste limite, considerarase que existe s6 una persoa xuridica privada cando as
persoas socias ou directivas sexan comuns en mais dun 50 por cento en duas ou mais
entidades nos termos establecidos na Lei xeral de subvencions e nas suas normas de
desenvolvemento, asi como as que puideren encaixar no concepto de grupo nos termos

dispostos no Cédigo de Comercio.

A forma e prazo da solicitude regulanse na vixente Ordenanza xeral de subvenciéns e

transferencias da Deputacion Provincial da Corufia.

O prazo de presentacion de solicitudes determinarase na convocatoria, que se publicara no

BOP, por conduto da Base de Datos Nacional de Subvenciéns.

Os datos persoais facilitados seran tratados pola Deputacion da Corufia, como responsable
do tratamento, co fin de levar a cabo a tramitacion administrativa dos programas de
subvencion. As persoas interesadas poden exercer os dereitos de acceso, rectificacion,
supresion, oposicion, limitacidbn ao tratamento e portabilidade dos datos a través da sede
electrénica da Deputacion da Corufia ou presencialmente nos lugares e rexistros
establecidos na normativa reguladora do procedemento administrativo comun. Mais

informacién na Politica de Privacidade da Deputacion.

Base 7. Compromisos e obrigas

Ademais dos requisitos dispostos con caracter xeral na lexislacion bésica estatal e
autonémica ou na Ordenanza xeral de subvencions e transferencias da Deputacion, as

persoas beneficiarias, deberan cumprir cos seguintes compromisos e obrigas:


https://sede.dacoruna.gal/sxc/gl/privacidad

7.1. Difusion do apoio da Deputacion.

7

7.1.1- As entidades solicitantes procederan a inclusién do logotipo da Deputaciéon nos
soportes de difusion das actividades subvencionadas facendo constar ao seu carén o texto:

“Actividade subvencionada pola Deputacion da Corufa”.

7.1.2- As entidades ostentaran, en lugar visible e na sia paxina web, a imaxe corporativa da
Deputacion da Corufia.

7.1.3.- As entidades solicitantes, na difusion das actividades subvencionadas en redes
sociais, deberan incluir ou etiquetar nas suUas entradas aos perfis da éarea de

desenvolvemento territorial, sectores produtivos, emprego sostible e transicion ecoldxica.

7.1.4.- As entidades solicitantes deberan ter sempre a sua paxina web oficial en lingua
galega e o conxunto de soportes informativos e de difusién das stas actividades (folletos,
carteis, cufias de audio, programas de man, etc) deberan de estar sempre en lingua galega,

sen que iso exclia a posibilidade de utilizaren tamén outras linguas.

Base 8. Valoracioén das solicitudes e procedemento de concesion

8.1.- Procedemento de concesion

A concesion das subvencions realizarase en réxime de concorrencia competitiva polo
procedemento de concesién provisional e concesion definitiva regulado na Ordenanza xeral
de subvenciéns e transferencias da Deputacion da Corufia e sera aprobada por resolucién

da presidencia.

A entidade deberd completar todos os apartados da plantilla da memoria, para posibilitar a
adecuada valoracion das solicitudes. Non se teran en conta para o baremo -nin se fara
requirimento deles- aqueles aspectos da memoria non acreditados ou non informados

debidamente pola entidade solicitante.

8.2.- Valoracion das solicitudes:

8.2.a.- Conceptos de valoracién:

Coeficiente de financiamento derivado da solicitude Ata 20 puntos

Representacion feminina no érgano de goberno da entidade Ata 10 puntos

Numero de centros de atenciébn ao publico propios ou en | Ata 40 puntos




cesion

Numero de socias/s Ata 30 puntos

Base 9. Xustificacién e pago

A xustificacidon podera presentarse a partir do dia seguinte a publicacién da resolucién de

concesion definitiva das subvencions no BOP. O prazo para a xustificacion das subvenciéns

rematard o dia 31 de marzo de 2028, as 14:00 horas.

Base 10.- Incumprimentos e sancions

Serd de aplicacidon o disposto na Ordenanza xeral de subvencions e transferencias da

Deputacion Provincial da Corufia.

ANEXOS DOCUMENTACION

ANEXO | - Documentacion da solicitude

Declaracions:

A entidade que represento cumpre todos 0s requisitos esixidos aos solicitantes na
lexislacién vixente en materia de subvencions, nas Bases reguladoras da presente
convocatoria e na Ordenanza xeral de subvenciones e transferencias da Deputacién
Provincial da Corufia, e no caso de resultar beneficiaria da subvencién
comprométese a cumprir fielmente todas as obrigas e compromisos recollidos nas
mesmas e a acreditar de forma fidedigna o seu cumprimento no caso de ser
requirida pola Deputacion.

A entidade que represento comprométese a utilizar a lingua galega no
desenvolvemento do proxecto subvencionado e na producién escrita e oral
(cartelaria, publicidade oral e escrita, redes sociais, etc.) a que dea lugar toda a

actividade subvencionada, e a dar cumprimento & aquelas outras obrigas
establecidas nas bases en relacion coa lingua galega.

A entidade que represento comprométese a empregar unha linguaxe non sexista e
inclusiva; tratar as imaxes con valores de igualdade, presenza equilibrada,
diversidade, pluralidade de roles e identidades de xénero e a recabar datos de
participacién desagregados por sexo no caso de estudos, estadisticas, enquisas e
formularios.



A entidade que represento comprométese a dar cumprimento as obrigas de difusion
do apoio da Deputacion establecidas nas bases.

No caso de que algunha das actividades que desenvolve a entidade implique
contacto habitual con menores, a entidade que represento comprométese a
comprobar que o persoal ao seu cargo non foi condenado por sentenza firme por
ningun delito contra a liberdade sexual.

A entidade que represento esta legalmente constituida antes da presentacion da
solicitude e dispon dos estatutos adaptados & lei vixente. Asemade, 0 seu obxecto a
faculta para a participacion nesta convocatoria.

Declaro que nin eu nin a entidade a que represento estamos incursos/as en
ningunha das prohibicions previstas no art. 10 da Lei 9/2007 de Subvencions de
Galicia, do 13 de xufio para ser beneficiarias ou percibir subvencions da
administracion publica.

A entidade que represento comprométese a solicitar tres orzamentos de distintos
provedores, no caso de que contrate cun mesmo provedor un gasto superior a
15.000€ (IVE excluido) pola prestacion dun servizo ou subministracions, e de que
seleccionara un deles de xeito motivado, nos termos do artigo 31.3 da Lei 38/2003,
do 17 de novembro, xeral de subvencioéns.

Documentacion:

Certificacion do acordo de solicitude, de representacion, delegacion, cargos da
entidade e do nimero de persoas asociadas.

Estatutos da entidade adaptados & lexislacion vixente nos que conste a inscricion no
rexistro publico correspondente.

Memoria da solicitude das actividades a subvencionar, que contard como minimo, os

seguintes aspectos:

Breve descricién da actividade que se vai realizar e da sGa implantacién na provincia
da Corufia, para os efectos de comprobar que é subvencionable nesta convocatoria
segundo o disposto nestas Bases; calendario de realizacion da actividade ao longo
do ano 2027; adecuacion da actividade ao interese provincial; numero de persoas
beneficiadas directa ou indirectamente; acreditacion de estar legalmente constituidas
en Galicia; acreditacion de concorrencia nas derradeiras eleccions as camaras
agrarias da provincia da Corufia; declaracion de persoal contratado en réxime laboral
na data de publicacion desta convocatoria, con especificidade do réxime contractual
indefinido ou temporal, cualificacién e identificacién do persoal adscrito & provincia
da Corufia; representacion feminina no 6rgano de goberno da mesma e nuimero de

centros de atencién 6 publico propios ou en cesion.



e Certificacions das administraciéns tributarias correspondentes e da Tesoureria da
Seguridade Social nas que se acredite que a entidade esta ao corrente nas suas
obrigas tributarias e coa Seguridade Social. Podera omitirse a presentacion desta
documentacion sempre que autorice expresamente na Plataforma SUBTEL a
consultas tributarias e non se opofia & consulta de datos da Seguridade Social.

e No caso de que a entidade solicitante concerte a execucion total ou parcial da
actividade ou proxecto subvencionado con persoas fisicas ou xuridicas vinculadas a
entidade: Solicitude de autorizacién (segundo o disposto no artigo 29.7, d, da Lei
xeral de subvenciéns e artigo 68 do Regulamento desta lei aprobado por RD
887/2006, do 21 de xullo).

A entidade debera presentar a documentacion esixida segundo os modelos que
figuran na plataforma Subtel.

ANEXO Il - Documentacion xustificacion

Declaracions:

e A entidade que represento deu cumprimento 4s obrigas de difusion do apoio da
Deputacion establecidas nas Bases.

e No caso de que algunha das actividades que desenvolve a entidade implique
contacto habitual con menores, a entidade que represento comprobou que o persoal
ao seu cargo non foi condenado por sentenza firme por ningdn delito contra a
liberdade sexual.

e A entidade que represento non ten pendente de xustificacion ningunha cantidade
anticipada pola Deputacion na que xa rematara o prazo para a presentacion de
xustificantes.

e No caso en que 0s gastos subvencionables non acaden o importe minimo a
xustificar, ou se aplique algunha das reduciéns contempladas nas Bases ou no caso
en que a achega provincial, xunto cos outros ingresos percibidos para o0 mesmo
obxecto, supere aos gastos executados: A entidade que represento renuncia a parte
da achega provincial non xustificada e, no seu caso, acepta o reintegro da cantidade
anticipada.

e No caso en que a xustificacion se presente fora de prazo: A entidade que represento
acepta a sancidén que corresponde e consinte en efectuar voluntariamente o
pagamento desta mediante compensacion no pago da subvencion, e non presentara
alegaciéns nin recurso algun ao respecto (Esta declaracion supora unha reducion do

importe da sancion dun 90%).



Documentacion:

Acreditacion da representacion, delegacion, e cargos da entidade, no seu caso.

Relacién clasificada dos gastos realizados: Documento descargable en SUBTeL e
gue se xera automaticamente unha vez rexistrados os gastos da actividade ou
investimento obxecto de subvencién no apartado correspondente da xustificacion.

No suposto de que se xustifiguen gastos de persoal, na relacion de gastos
indicarase, para cada traballadora/r e mes, o importe bruto da némina (conta 640) e
o importe da seguridade social con cargo a entidade (conta 642) que corresponda en
funcién do tempo destinado ao proxecto subvencionado.

Para as subvenciéns por importe igual ou superior a 60.000,00 €, deberan incorporar
as facturas ou documentos equivalentes incluidos na relacion clasificada de gastos.

Relacién detallada de todos os ingresos de natureza publica ou privada obtidos para
a mesma finalidade, con indicacién do seu importe e procedencia, asi coma dos
ingresos que xere a actividade subvencionada ou, pola contra, manifestacion de que
non se obtiveron outros ingresos para a mesma finalidade.

Declaraciéon da entidade indicando se esta ou non exenta do IVE e se esta suxeita a
regra de rateo a porcentaxe deducible, xa que s6 podera terse en conta 0 cargo co
dito imposto cando sexa soportado pola entidade e na porcentaxe que non fora
deducible.

No caso de que contratase cunha mesma empresa un gasto superior a 15.000€ (IVE
excluido) pola prestacién dun servizo ou subministro: Copia dos tres orzamentos
solicitados e motivacion da contratacion da empresa seleccionada no caso de que
non sexa a mais econémica.

Certificacions das administraciéns tributarias correspondentes e da Tesoureria da
Seguridade Social nas que se acredite que a entidade esta ao corrente nas suas
obrigas tributarias e coa Seguridade Social. Podera omitirse a presentacion desta
documentacion sempre que autorice expresamente na Plataforma SUBTEL a
consultas tributarias e non se opofia & consulta de datos da Seguridade Social.

Memoria xustificativa.

No suposto de que a subvencion se xustifique con gastos de persoal debera
acreditarse na memoria, a vinculacion dos gastos de persoal co obxecto
subvencionado.

Proba documental (acreditacion grafica, mediante fotografia, imaxes...etc), do
cumprimento das obrigas de difusion do apoio da Deputacion e do uso da lingua
galega contempladas na. No caso de non ter, paxina web e/ou de redes sociais,
declaracion de non disporier delas.

Documentacion adicional no caso de que a entidade non estea dada de alta na base
de datos de terceiros da Deputacion provincial da Corufia ou tefia intencion de


http://7.1.no/
http://7.1.no/

asignar unha nova conta bancatria:

Designacion de conta bancaria da entidade no modelo aprobado pola Deputacién da
Corufa, asinado co certificado de representacion da entidade.

Certificado acreditativo da titularidade da conta, emitido e asinado electronicamente
pola entidade bancaria correspondente ou asinado co certificado de representacion
da entidade solicitante.

A entidade debera presentar a documentacion esixida segundo os modelos que
figuran na plataforma Subtel



ANEXO - EXTRACTO DA CONVOCATORIA

GALEGO
Primeiro. Beneficiarios

Poderan acceder a estas axudas as organizacions profesionais agrarias e labregas (OPAs) con
implantacién na provincia da Corufia, legalmente constituidas en Galicia, que concorreran &s
derradeiras eleccibns as camaras agrarias na provincia da Corufia, que desarrollen as suas
actividades no ambito territorial da provincia da Corufia ou sobre temas de interese para ésta.

Segundo. Obxecto

O obxecto desta convocatoria é subvencionar acciéns tendentes a fomentar a participacién das/dos
agricultoras/es e gandeiras/os no seu ambito de actuacion contribuindo deste xeito a impulsar a
democratizacién do agro, mediante a mellora da calidade de vida da/os agricultoras/es e
gandeiras/os, mediante a vertebracion social e profesional do sector agrario, gandeiro e forestal, e o
asesoramento e a prestacion dos servizos precisos as explotaciéns agrarias, gandeiras e forestais, co
fin de mellorar as suas rendas e as stias condicidns de traballo da provincia da Corufa.

Terceiro. Bases reguladoras
A presente convocatoria rexerase polas Bases reguladoras publicadas no BOP.
Cuarto. Contia

O importe da consignacion prevista ascende a un total de 200.000,00€, con cargo & partida
0520/4141/481 do orzamento ordinario para 2027. As axudas a conceder oscilaran: Entre un minimo
de 6.000,00€ e un maximo de 100.000,00 €.

Quinto. Prazo de presentacion de solicitudes

O prazo de solicitude iniciarase as 08:00 horas do dia 20 de novembro de 2026, e finalizara as 14:00
horas do dia 18 de decembro de 2026, tendo en conta que, tanto as solicitudes coma o resto da
tramitacion do programa, realizarase por via telematica a través da plataforma SUBTEL, accesible
dende a sede electrénica da Deputacién Provincial da Corufia.

Sexto. Outros datos de interese

Tanto as solicitudes como o resto da tramitaciobn da presente convocatoria, realizarase por via
telemética a través da plataforma SUBTEL, accesible dende a sede electronica da Deputacion
Provincial da Corufia https://sede.dacoruna.gal/.

CASTELLANO
Primero. Beneficiarios

Podran acceder a estas ayudas las organizaciones profesionales agrarias y de labradores (OPAs) con
implantacién en la provincia de A Corufia, legalmente constituidas en Galicia, que hayan concurrido a
las Ultimas elecciones a las camaras agrarias en la provincia de A Corufia, que desarrollen sus
actividades en el ambito territorial de la provincia de A Corufia o sobre temas de interés para ésta.

Segundo. Objeto

El objeto de esta convocatoria es subvencionar acciones tendentes a fomentar la participacion de



las/os agricultoras/es y ganaderas/os en su ambito de actuacion contribuyendo de este modo a
impulsar la democratizacion del campo, mediante la mejora de la calidad de vida de la/os
agricultoras/es y ganaderas/os, mediante la vertebracion social y profesional del sector agrario,
ganadero y forestal, y el asesoramiento y la prestacion de los servicios precisos a las explotaciones
agrarias, ganaderas y forestales, con el fin de mejorar sus rentas y sus condiciones de trabajo de la
provincia de A Corufia.

Tercero. Bases reguladoras
La presente convocatoria se regira por las Bases reguladoras publicadas en el BOP.
Cuarto. Cuantia

El importe de la consignacion prevista asciende a un total de 200.000,00€, con cargo a la partida
0520/4141/481 del Presupuesto ordinario para 2027. Las ayudas a conceder oscilaran: Entre un
minimo de 6.000,00€ y un maximo de 100.000,00 €.

Quinto. Plazo de presentacién de solicitudes

El plazo de solicitud se iniciara a las 08:00 horas del dia 20 de noviembre de 2026, y finalizara a las
14:00 horas del dia 18 de diciembre de 2026, toda vez que, tanto las solicitudes como el resto de la
tramitacion del programa, se realizara por via telematica a través de la plataforma SUBTEL, accesible
desde la sede electronica de la Diputacion provincial de A Corufia.

Sexto. Otros datos de interés

Tanto las solicitudes como el resto de la tramitacion de la presente convocatoria, se realizara por via
telemética a través de la plataforma SUBTEL, accesible desde la sede electronica de la Diputacion
Provincial de A Corufia https://sede.dacoruna.gal/.

